
Аннотация. Статья посвящена конституционно-правовому статусу главы общины, законодательным актам, 
обусловленным ими правовым возможностям пересмотра статуса главы общины, выявлению существующих 
институциональных проблем и предложению путей их решения. Цель статьи – изучить и проанализировать 
международное и отечественное законодательство, регулирующее сферу местного самоуправления, 
проанализировать и оценить армянские и международные реалии, отражающие конституционно-правовой 
статус главы общины, правоприменительную практику, выявить противоречащие Конституции проблемы и 
пробелы в законодательстве Республики Армения, связанные со статусом главы общины, представить основные 
направления их решения и внести предложения, направленные на трансформацию правового статуса главы 
общины в контексте внедрения пропорциональной избирательной системы в совет старейшин. В статье 
подчёркивается необходимость внедрения в Республике Армения различных форм избрания исполнительного 
органа общины или назначения советом старейшин. В статье комплексно исследуются законодательные акты, 
законодательная и правоприменительная практика, связанные с институтом лидера профессионального 
сообщества в передовых европейских странах, при этом делаются ссылки на нормы международного права, 
резолюции и рекомендации, принятые Комитетом министров Совета Европы. 

Abstract. The article is devoted to the constitutional and legal status of the community head, legislative instruments, 
the legal possibilities for reviewing the status of the community head conditioned by them, the identification of existing 
institutional problems and the proposal of solutions.The aim of the article is to study and analyze the international and 
domestic legislative regulations regulating the sphere of local self-government, analyze and evaluate the Armenian and 
international realities representing the constitutional and legal status of the community head, the law enforcement 
practice, to identify the problems and gaps in the RA legislation related to the status of the community head that 
contradict the Constitution, present the main directions for their solution, and make proposals that will be aimed at 
transforming the legal status of the community head in the context of the introduction of the proportional electoral 
system for the council of elders. The article emphasizes the need to introduce different forms of election of the 
community executive body or appointment by the council of elders in the Republic of Armenia. The article focuses on a 
comprehensive study of legislative acts, legislative and law enforcement practices related to the institution of a 
professional community leader in advanced European countries, while references are made to the norms of international 
law and the resolutions and recommendations adopted by the Committee of Ministers of the Council of Europe. 

Ամփոփագիր  
Հոդվածը նվիրված է համայնքի ղեկավարի 

սահմանադրաիրավական կարգավիճակին, 
օրենսդրական գործիքակազմերին, դրանցով 
պայմանավորված, օրենսդրական մակարդա-
կում համայնքի ղեկավարի կարգավիճակի վե-
րանայման իրավական հնարավորություններին, 
առկա ինստիտուցիոնալ հիմնախնդիրների 
բացահայտմանն ու լուծումների առաջադրմանը։ 
Հոդվածի նպատակն է՝ ուսումնասիրելով և 
վերլուծելով տեղական ինքնակառավարման 
ոլորտը կարգավորող միջազգային և ներ-
պետական օրենսդրական կարգավորումները, 
վերլուծել և գնահատել համայնքի ղեկավարի 
սահմանադրաիրավական կարգավիճակը ներ-
կայացնող հայաստանյան և միջազգային իրո-
ղությունները, իրավակիրառական պրակտիկան՝ 
բացահայտել Սահմանադրությանը հակասող, 
ՀՀ օրենսդրության մեջ առկա համայնքի ղեկա-
վարի կարգավիճակի հետ առնչվող խնդիրներն 
ու բացերը, ներկայացնել դրանց լուծման 
հիմնական ուղղությունները, կատարել առա-
ջարկություններ, որոնք միտված կլինեն ավա-
գանու համամասնական ընտրակարգի ներդր-
ման համատեքստում՝ համայնքի ղեկավարի 
իրավական կարգավիճակի վերափոխմանը:  

Հոդվածում կարևորվում է համայնքի 
գործադիր մարմնի ընտրության կամ ավագանու 
կողմից նշանակման տարբեր ձևերի ներդրման 
անհրաժեշտությունը Հայաստանի Հանրապե-
տությունում։ Հոդվածում առանցքային տեղ է 
զբաղեցնում օրենսդրական ակտերի համալիր 
ուսումնասիրությունը, առաջավոր եվրոպական 
երկրներում կիրառվող՝ պրոֆեսիոնալ համայնքի 
ղեկավարի ինստիտուտին վերաբերող օրենս-
դրական և իրավակիրառական պրակտիկան, 
միաժամանակ հղումներ են տրված միջազգային 
իրավունքի նորմերին և Եվրոպայի խորհրդի 
նախարարների կոմիտեի կողմից ընդունված 
բանաձևերին ու հանձնարարականներին:  

Ներածություն  
Տեղական ինքնակառավարման մարմին-

ներն են համայնքի ավագանին և համայնքի 
ղեկավարը, որոնք ընտրվում են հինգ տարի 
ժամկետով: Ընտրական օրենսգրքով կարող է 
սահմանվել համայնքի ղեկավարի ուղղակի կամ 
անուղղակի ընտրություն: [1, հոդված 181]։ Հիմք 
ընդունելով սահմանադրական մեջբերված 
կարգավորումները՝ հոդվածում անդրադարձ է 
կատարվել համայնքի գործադիր մարմնի՝ 
համայնքի ղեկավարի, սահմանադրաիրավական 
կարգավիճակին, դրանից բխող օրենսդրական 
գործիքակազմերին՝ ՀՀ Սահմանադրության, 
Տեղական ինքնակառավարման եվրոպական 

խարտիայի, «Տեղական ինքնակառավարման 
մասին» ՀՀ օրենքի կարգավորումների լույսի 
ներքո։ Միաժամանակ, այդ համատեքստում, 
փորձ է արվել անդրադառնալ ավագանու հա-
մամասնական ընտրակարգի և հետևաբար, 
համայնքի ղեկավարի անուղղակի ընտրակարգի 
անցման պայմաններում, համայնքի ղեկավարի 
իրավական կարգավիճակի հետ կապված 
հիմնախնդիրներին, ներկայացնելով դրանց 
լուծմանն ու համայնքի ղեկավարի կարգա-
վիճակի վերափոխմանն ուղղված առաջար-
կություններ։  

Գիտական նորույթ  
Հոդվածի առանձնահատկությունն այն է, որ 

առաջին անգամ փորձ է արվում գիտական հե-
տազոտությունների և ուսումնասիրությունների 
համատեքստում անդրադառնալ համայնքի ղե-
կավարի սահմանադրաիրավական կարգավիճա-
կին՝ անդրադառնալով օրենսդրական մակար-
դակում այդ կարգավիճակի վերանայման կամ 
վերափոխման հնարավորություններին: Այս 
իմաստով հատկանշական է և կարևոր, որ 
առաջին անգամ հոդվածում ներկայացված 
եզրահանգումներում նշվում է Հայաստանի 
Հանրապետությունում պրոֆեսիոնալ համայնքի 
ղեկավարի ինստիտոտւտի ներդրման անհրա-
ժեշտության մասին: Միաժամանակ, հոդվածում 
կատարված վերլուծությունները և դրանց 
արդյունք հանդիսացող առաջարկությունները 
կատարվել են՝ հաշվի առնելով նաև Տեղական 
ինքնակառավարման եվրոպական խարտիայի 
կարգավորումները՝ պահպանելով իրավական 
նորմերի մասով ընդունելի աստիճանակար-
գության սկզբունքը: Հոդվածի գիտական նո-
րույթը կամ արդյունքը կայանում է նրանում, որ 
հոդվածի եզրահանգումներում, հիմնավորվել է 
ՀՀ Սահմանադրության 2015 թվականի փոփո-
խությունների լույսի ներքո, օրենսդրական մա-
կարդակում պրոֆեսիոնալ համայնքի ղեկավարի 
ինստիտոտւտի ներդրման հնարավորությունը և 
Հայաստանի Հանրապետությունում անուղղակի 
ընտրակարգով՝ մրցութային պայմաններով, 
ավագանու կողմից ընտրվող պրոֆեսիոնալ 
համայնքի ղեկավար ունենալու իրավական և 
իրավակիրառական անհրաժեշտությունը։  

Հիմնահարցի վերլուծություն  
2015 թվականի Սահմանադրության փոփո-

խությունների արդյունքում, գրեթե ամբող-
ջությամբ փոփոխվեց համայնքի ղեկավարի 
ինստիոտւտը, մասնավորապես՝ համայնքի ղե-
կավարի ընտրության կարգը, իրավական կար-
գավիճակը, համայնքի ավագանու հետ փոխհա-
րաբերությունների շրջանակը, պատասխանատ-
վությունը, լիազորությունների բնութագիրը և այս 

ամենով պայմանավորված՝ համայնքի ղեկավարի, 
որպես համայնքի գործադիր մարմնի ինստի-
տուցիոնալ դերն ու նշանակությունը։  

Առհասարակ, տեղական ինքնակառավար-
ման միջազգային իրավունքում, համայնքի 
ղեկավարի ինստիտուտը առանձնապես շեշտա-
դրված չէ, և պատահական չէ, որ Տեղական 
ինքնակառավարման եվրոպական խարտիան, 
առանձնակի կարևորում է համայնքի ներկա-
յացուցչական մարմնի դերակատարումը տեղա-
կան ինքնակառավարման իրավունքի իրացման 
համատեքստում։ Տեղական ինքնակառավարման 
իրավունքը իրականացվում է խորհուրդների կամ 
ժողովների կողմից, որոնց անդամները ընտրված 
են ազատ, փակ գաղտնի, հավասար, ուղղակի և 
համընդհանուր քվեարկության ճանապարհով: 
Խորհուրդները կամ ժողովները կարող են ունենալ 
հաշվետու գործադիր մարմիններ: [2, հոդված 3]։  

Վերլուծելով և գնահատելով Տեղական 
ինքնակառավարման եվրոպական խարտիայի 3-
րդ հոդվածով սահմանված դրույթները, կարելի է 
արձանագրել հետևյալը՝ 

 տեղական ինքնակառավարման իրա-
վունքի իրացման հիմնական և կարևոր մարմինը 
համարվում է համայնքի ներկայացուցչական 
մարմինը, Հայաստանի Հանրապետության դեպ-
քում՝ համայնքի ավագանին․ 

 իմպերատիվ (պարտադիր) պահանջ չկա 
սահմանված, որ համայնքը ունենա գործադիր 
մարմին, Հայաստանի Հանրապետության դեպ-
քում՝ համայնքի ղեկավար․ 

 համայնքի գործադիր մարմին ունենալը 
հայեցողական իրավունք է, որը թողնված է 
Եվրոպայի խորհրդի անդամ պետությունների 
սեփական կամարտահայտությանը, ելնելով 
տվյալ պետության հանրային կառավարման 
առանձնահատկություններից․ 

 ներպետական օրենսդրությամբ համայն-
քի գործադիր մարմնի (համայնքի ղեկավարի) 
ինստիտուտի սահմանման պարագայում, իմպե-
րատիվ հրամայական ձևով սահմանված է այդ 
մարմնի՝ համայնքի խորհրդի (ավագանու) առջև 
հաշվետու լինելու պահանջը։ 

Հայաստանի Հանրապետությունում, 1995 
թվականի Սահմանադրության ընդունման 
արդյունքում, 1996 թվականին իրականացվեց 
վարչատարածքային բարեփոխումներ, որի հա-
մատեքստում, սահմանադրական և օրենսդրա-
կան մակարդակներով, որպես տեղական ինքնա-
կառավարման հավասար մարմիններ ճանաչ-
վեցին համայնքի ավագանին և համայնքի 
ղեկավարը։  

1995-2015 թթ․ ընթացքում, տեղական 
ինքնակառավարման համակարգը, ինչպես և ՀՀ 
հանրային կառավարման ողջ համակարգը, 
անցավ լրջագույն բարեփոխումների փուլերով, 
որի արդյունքում, այն կրեց սահմանադրական և 

ինտիտուցիոնալ բարեփոխումների ազդեցու-
թյունը։ Ինչպես 2005 թվականի, այնպես էլ 2015 
թվականի սահմանադրական փոփոխություն-
ների համատեքստում, համայնքի ղեկավարը շա-
րունակեց դիտարկվել, որպես տեղական ինքնա-
կառավարման գործադիր մարմին, սակայն, ի 
տարբերություն նախորդ Սահմանադրության 
տեքստի, 2015 թվականի Սահմանադրությունը, 
էապես փոփոխեց համայնքի ղեկավարի ընտրա-
կարգին վերաբերող գործիքակազմերը և հա-
մայնքի ավագանու հետ փոխհարաբերություն-
ների ինչպես ծավալը, այնպես էլ ինստիտու-
ցիոնալ շրջանակը։  

Այսպես, Սահմանադրության 2005 թվականի 
փոփոխություններով, Հանրապետության Նա-
խագահի, Ազգային ժողովի, տեղական ինքնա-
կառավարման մարմինների ընտրությունները, 
ինչպես նաև հանրաքվեներն անցկացվում են 
ընդհանուր, հավասար, ուղղակի ընտրական 
իրավունքի հիման վրա` գաղտնի քվեարկու-
թյամբ: [3, հոդված 4]։ Մինչդեռ, Սահմանա-
դրության 2015 թվականի փոփոխություններով, 
ընդհանուր, հավասար, ուղղակի ընտրակարգի 
հիման վրա ընտրվելու սահմանադրական 
պայման առաջադրվեց բացառապես համայնքի 
ավագանու համար։ [1, հոդված 7]։ Հետևաբար, 
Սահմանադրության 181-րդ հոդվածով, նախա-
տեսվեց համայնքի ղեկավարի ինչպես ուղղակի, 
այնպես էլ անուղղակի ընտրակարգի կիրառման 
իրավական հնարավորությունները, որն ըստ 
էության թողնվեց, պետության, տվյալ դեպում՝ 
Հայաստանի Հանրապետության կողմից մշակ-
վող և վարվող ընտրական քաղաքականությանը։  

Վերը նկարագրվածի համատեքստում, ար-
ժանահավատ ենք համարում փաստել, որ ի 
տարբերություն, 2005 թվականի Սահմանա-
դրության փոփոխությունների, գործող Սահ-
մանադրությունը համայնքի ղեկավարին մի 
կողմից «զրկեց» ընդհանուր, հավասար, ուղ-
ղակի ընտրակարգի հիման վրա ընտրվելու 
իրավական հնարավորությունից, մյուս կողմից, 
սահմանեց ինչպես ուղղակի, այնպես էլ անուղ-
ղակի ընտրակարգի կիրառման պայմաններում 
այդ մարմնի ընտրովիության սահմանումը։ 
Ընտրական օրենսգրքով կարող է սահմանվել 
համայնքի ղեկավարի ուղղակի կամ անուղղակի 
ընտրություն: Համայնքի ղեկավարի ուղղակի 
ընտրության դեպքում կիրառվում են Սահմա-
նադրության 7-րդ հոդվածով սահմանված 
ընտրական իրավունքի սկզբունքները: [1, 
հոդված 181]։ 

Սահմանադրական վերը մեջբերված նորմի 
վերլուծությունից ակնհայտ է, որ սահմանադիրը, 
նկատի ունենալով այն հանգամանքը, որ 
ընտրական բարեփոխումների արդյունքում 
հնարավոր է, որ լինեն համայնքներ, որոնցում 
համայնքի ղեկավարը դեռևս կընտրվի մեծա-

մասնական, այսինքն, ուղղակի ընտրակարգով, 
սահմանել է առանձնահատկություն, որով, այդ 
համայնքների վրա տարածվում է Սահմանա-
դրության 7-րդ հոդվածով սահմանված ընտրա-
կան իրավունքի սկզբունքները։  

Նշված եզրահանգումը առավել քան ամրա-
պնդվում է այն համատեքստում, որ Հայաստանի 
Հանրապետությունում 2020 թվականին իրակա-
նացված տեղական ինքնակառավարման մար-
միններին ընտրակարգի բարեփոխումների 
շրջանակում, ՀՀ  ընտրական օրենսգրքով սահ-
մանվեց հետևյալ կարգավորումը․  

մինչև 4000 ընտրող ունեցող համայնք-
ներում (բացառությամբ բազմաբնակավայր 
համայնքների) համայնքի ղեկավարի և ավա-
գանու անդամի ընտրություններն անցկացվում 
են մեծամասնական ընտրակարգով: [4, հոդված 
13]։ Այսինքն, սահմանվեց համայնքի ղեկավարի 
ուղղակի ընտրության կոնկրետ դեպքերը, որի 
համաձայն, եթե համայնքը միավորված բազմա-
բնակավայր համայնք չէ և իր ընտրողների թիվը 
չի անցնում 4000-ից, ապա դրանցում կիրառվում 
է համայնքի ղեկավարի ուղղակի ընտրակարգը, 
իսկ 4000-ից ավել ընտրող ունեցող համայնք-
ներում՝ անուղղակի ընտրակարգը։ 

Հաջորդ կարևորագույն փոփոխությունը, 
որը նախատեսվել է Սահմանադրության 2015 
թվականի փոփոխություններով, հետևյալն է․ 
Համայնքի ղեկավարը կատարում է համայնքի 
ավագանու որոշումները։ [1, հոդված 182]։ Սահ-
մանադրական այս կարգավորումից հետևում է, 
որ տեղական ինքնակառավարման երկու 
մարմինների միջև ձևավորվել է հստակ 
աստիճանակարգություն և անուղղակիորեն 
առաջ է մղվել ավագանու՝ «բարձրագույն» տե-
ղական ինքնակառավարման մարմնի կարգա-
վիճակը։ Նշվածը առավել տեսանելի և հիմ-
նավորված է դառնում Սահմանադրության 182-
րդ հոդվածի 4-րդ մասի երկրորդ նախա-
դասությամբ սահմանված կարգավորման լույսի 
ներքո, որով սահմանվում է հետևյալը․ 
Համայնքի ղեկավարը պատասխանատու է 
համայնքի ավագանու առջև: 

Վերլուծելով վերը մեջբերված երկու սահ-
մանադրական նորմերը, կարելի է եզրահանգել, 
որ համայնքի ղեկավարը ավագանու առջև կրում 
է ինչպես իրավական, այնպես էլ քաղաքական 
պատասխանատվություն1։ Ըստ էության, հա-
մայնքի ավագանու առջև, համայնքի ղեկավարի 
իրավական պատասխանատվությունը կայա-
նում է վերջինիս կողմից, ավագանու որո-
շումները կատարելու համատեքստում։ Ուշադ-
րության է արժանի այն հանգամանքը, որ սահ-
մանադիրը իմպերատիվ ձևով է սահմանել, հա-
մայնքի ղեկավարի կողմից ավագանու որո-

 
1 Եզրահանգումը հեղինակինն է։  

շումները կատարելու պարտավորությունը, 
հետևաբար, համայնքի ղեկավարի հայեցողա-
կան կամ կամավոր վարքագծի դրևորումները 
այս իմաստով կարելի է բացառել։ 

Համայնքի ղեկավարի կողմից ավագանու 
որոշումների կատարումը, արտահայտում է 
համայնքում տեղական ինքնակառավարման 
գործընթացների կազմակերպման արդյունքում, 
ավագանու կողմից՝ համայնքի կայուն զարգաց-
ման ու կենսագործման նպատակով ընդունված 
որոշումների (այդ թվում՝ համայնքի զարգացման 
ծրագրի, տարեկան բյուջեի, համայնքի տարե-
կան աշխատանքային պլանի, միջնաժամկետ 
ծախսերի ծրագրի, հողերի կառավարման ամե-
նամյա և հնգամյա ծրագրի, գույքի կառավար-
ման տարեկան ծրագրի և այլն) [5, հոդված 18] 
ամբողջական իրականացումը կամ որ նույնն է, 
այդ որոշումների կիրարկման ապահովումը։  

Մեր կարծիքով, ավագանու առջև համայնքի 
ղեկավարի պատասխանատվության սահմանա-
դրական պահանջի ամրագրումը պատահական 
չէր, հաշվի առնելով այն հանգամանքը, որ 
Սահմանադրության 2015 թվականի փոփոխու-
թյուններով ներդրվեց ավագանու համամաս-
նական ընտրակարգը և հետևաբար նաև, 
համայնքի ղեկավարի անուղղակի ընտրակարգը։ 
Տեղական ինքնակառավարման մարմինների 
ընտրակարգին վերաբերող այս կարևորագույն 
փոփոխությունների արդյունքում, համայնքի 
ընտրելու իրավունք ունեցող բնակիչը այլևս 
հնարավորություն ունի ուղիղ ձևով ընտրելու 
բացառապես համայնքի ավագանուն, համայնքի 
ղեկավարին ընտրելու մանդատը, ըստ էության 
«լիազորելով» կամ «պատվիրակելով» համայնքի 
ավագանուն։ 

Իրավացիորեն պետք է արձանագրել, որ 
համայնքի ավագանու կողմից համայնքի ղե-
կավարին ընտրելը, կամ իրավունքի ուժով, 
ձայների մեծամասնություն ունեցող կուսակ-
ցության կամ կուսակցությունների դաշինքի 
առաջին համարը զբաղեցնող ավագանու ան-
դամի (անձի) համայնքի ղեկավարը դառնալը, 
առաջնահերթորեն ձևավորում է համայնքի ղե-
կավարի՝ ավագանու առջև քաղաքական պա-
տասխանատվության հարաբերությունը (ինս-
տիտուտը)։  

Գտնում ենք, որ տեղական մակարդակում, 
քաղաքական պատասխանատվության ինստի-
տուտի ներդրումը ոչ միայն պայմանավորված է 
համայնքի ղեկավարի անուղղակի ընտրակարգի 
ներդրմամբ և ավագանու որոշումների՝ հա-
մայնքի ղեկավարի կողմից կատարմամբ, այլև, 
ավագանու կողմից համայնքի ղեկավարին ան-
վստահություն հայտնելու իրավական հնարավո-
րությամբ։  

Վերը նշվածի լույսի ներքո, կարևորության է 
արժանի այն փաստը, որ Սահմանադրության 

2015 թվականի փոփոխություններով, ինստի-
տուցիոնալ և իրավակիրառական պրակտիկայից 
«դուրս մղվեց» գործադիր իշխանության կողմից 
համայնքի ղեկավարին պաշտոնանկ անելու 
ինստիտուտը, փոխարենը, սահմանադիրը հնա-
րավորություն ընձեռեց օրենսդրին, ներպետա-
կան օրենսդրական ակտերով սահմանելու 
ավագանու կողմից համայնքի ղեկավարին ան-
վստահություն հայտնելու իրավական գործիքա-
կազմերը։ Անշուշտ, նման գործիքակազմերի 
սահմանումը պատահական չէր և բխում էր 
համայնքի ավագանու համամասնական ընտրա-
կարգի և համայնքի ղեկավարի անուղղակի 
ընտրակարգի ներդրումից։  

Վերադառնալով համայնքի ղեկավարի, 
ավագանու որոշումները կատարելու սահմանա-
դրական պարտավորությանը, արժանահավատ 
ենք համարում ենթադրել կամ արձանագրել, որ 
սահմանադիրը ոչ միայն նկատի է ունեցել ավա-
գանու իրավական կարգավիճակը կարևորելու 
հանգամանքը, որպես բարձրագույն տեղական 
ինքնակառավարման մարմնի, այլև (առավելա-
պես) նոր ընտրական մոդելով ձևավորված 
ավագանու կողմից ընդունվող որոշումների 
շրջանակը, դրանց բովանդակությամբ մասնավո-
րեցվող հարցերի կարևորությունը համայնքային 
կյանքում և հետևաբար, համայնքի ղեկավարի 
կողմից այդ որոշումների պատշաճ իրականա-
ցումը1։ 

Համայնքի ավագանին, ըստ էության մշա-
կում է տեղական քաղաքականությունը, հիմք 
ընդունելով օրենքներով իրեն վերապահված 
լիազորությունները։ Տեղական քաղաքականու-
թյունից բխող, համայնքի ավագանու որոշում-
ների շրջանակը բազմաշերտ է և բազմաբովան-
դակ։ Ավագանու կողմից որոշումներ են ընդուն-
վում տարբեր բնագավառների իրավահարաբե-
րությունների կազմակերպման մասով, որոնք 
ներառում են (բայց չեն սահմանափակվում) հե-
տևյալ ոլորտները՝ ֆինանսներ, քաղաքաշինու-
թյուն, կոմունալ տնտեսություն, հողօգտագոր-
ծում և հողերի կառավարում, տրանսպորտ, 
կրթություն, առողջապահություն, սոցիալական 
աջակցություն, գյուղատնտեսություն, անասնա-
բուժություն, շրջական միջավայրի պահպանու-
թյուն և այլն։ 

Վերը նշված բնագավառներում և ոչ միայն, 
ավագանուն վերապահված են կարևորագույն 
լիազորություններ, որոնց իրացման արդյուն-
քում, ավագանին կայացնում է համայնքի կայուն 
զարգացմանն ու կենսագործմանը ուղղված որո-
շումներ, որոնց կատարման պարագայում 
(գործընթացներում), առաջանում է մասնագի-
տական լուրջ մոտեցումներ ցուցաբերելու 
անհրաժեշտություն։  

 
1 Եզրահանգումը հեղինակինն է։ 

Տեղական ինքնակառավարման ինստի-
տուտների զարգացման համար նշանակալի գոր-
ծոն է գլոբալիզացիայի գործընթացը, որը էապես 
փոխում է հասարակական-քաղաքական հարա-
բերությունները և համայնքների քաղաքական 
մարմինների՝ տեղական ինքնակառավարման 
մարմինների փոխազդեցության սկզբունքները։ 
[6, էջ 106]։ 

Ուկրաինացի իրավաբան, տեսաբան Լա-
զարևի կողմից առաջ քաշած այս թեզը, մեր 
կարծիքով, ունի շատ կարևոր նշանակություն, 
հատկապես բոլոր այն պետությունների համար, 
որոնցում ներդրվել է կամ որոնցում, անցում են 
կատարել տեղական մակարդակում քաղաքա-
կան ընտրությունների (համամասնական 
ընտրակարգի)։  

Եվրոպական Միության արևելյան գործըն-
կերության երկրներից Ուկրաինան և Մոլդովան,  
որոնք գտնվում է եվրոպական ինտեգրման 
ճանապարհին, վերջերս ակտիվորեն բարեփո-
խում են հասարակական կյանքի տարբեր 
ոլորտներ՝ համապատասխանեցնելու ԵՄ-ի, ինչ-
պես նաև Միացյալ Թագավորությունում, Կա-
նադայում և ԱՄՆ-ում առկա բարձր որակի 
չափանիշներին [7, էջ 22]։  

Հաշվի առնելով վերը նշվածը, կարելի է 
պնդել, որ լիազորությունների ապակենտրոնաց-
մանն ուղղված մոլդովական և ուկրաինական 
բարեփոխումները, իրականացվում են իրական 
ժողովրդավարացման և եվրոպական ինտեգր-
ման համատեքստում և նպատակ ունեն պետա-
կան կարևորագույն լիազորությունները պատ-
վիրակել տեղական ինքնակառավարման մար-
միններին։ Այս ամենը փաստվում է մեր կողմից  
կատարված համալիր ուսումնասիրությունների 
արդյունքում, ինչպես նաև տեղական ինքնակա-
ռավարման բարեփոխումների ուսումնասիրու-
թյամբ և վերլուծությամբ զբաղվող բազմաթիվ 
միջազգային փորձագետների և հետազոտող-
ների եզրակացություններով:  

Համայնքի խորհրդի համամասնական 
ընտրակարգի ներդրումից ի վեր, ինչպես նաև 
այդ երկրում լիազորությունների ապակենտրո-
նացման ուղղությամբ պետության կողմից գոր-
ծուն քայլերի իրագործմամբ պայմանավորված, 
Ուկրաինայի պետական քաղաքականությունը 
տեղական ինքնակառավարման ոլորտում հիմն-
վել է «ուժեղ» համայնքային խորհուրդ և 
մասնագիտացված (պրոֆեսիոնալ) համայնքի 
ղեկավար մոդելի վրա, որով նախատեսվում է 
արմատական փոփոխություններ և համակար-
գային բարեփոխումներ իրականացնել տեղա-
կան ինքնակառավարման բնագավառում, 
ներառյալ՝ իշխանության ապակենտրոնացում: 
[8, էջ 22]։ Թերևս սա է պատճառը, որ լիազորու-
թյունների, ռեսուրսների և պատասխանատվու-
թյան զգալի մասը փոխանցվում է կառավա-

րության գործադիր իշխանությունից տեղական 
ինքնակառավարման մարմիններին: 

ԵՄ արևելյան գործընկերության անդամ 
մեկ այլ երկրում՝ Մոլդովայում, արդեն իսկ 
ընդունվել է տեղական ինքնակառավարման 
մարմինների և դրանց փոխազդեցությունների 
վերափոխման հայեցակարգը, որը ամրագրվել է 
2018 թվականին կատարված օրենսդրական փո-
փոխություններու, որով նախատեսվում են տե-
ղական ինքնակառավարման մարմինների, մաս-
նավորապես՝ համայնքի ղեկավարի կարգավի-
ճակի փոփոխություններ։ [9, հոդված 5]։ 

Ելնելով տարածաշրջանային առանձնա-
հատկություններից, մեր կողմից ուսումնասիրու-
թյան առարկա է դարձել նաև Վրաստանի Հան-
րապետության փորձը։ Այսպես, Վրաստանում 
տեղական ինքնակառավարման մարմիններ են 
համարվում սակրեբուլոն, որպես ներկայացուց-
չական մարմին և գամբեոբան (համայնքապե-
տարանը), որպես տեղական ինքնակառավար-
ման գործադիր մարմին։ 

Վրաստանում սակրեբուլոների ընտրու-
թյուններն անցկացվում են խառը համամաս-
նական-մեծամասնական համակարգով:  

Ի տարբերություն Հայաստանի Հանրա-
պետության, որտեղ ավագանին ղեկավար կամ 
նախագահ չունի, Վրաստանի օրենսդրությամբ 
սահմանված է ներկայացուցչական մարմնի, այն 
է՝ սակրեբուլոի ղեկավարի պաշտոնը, որը 
ստորագրում և վավերացնում է տեղական 
օրենսդիր մարմնի կողմից ընդունված որո-
շումները։ Ավելին, սակրեբուլոի նախագահը 
ունի նաև տեղակալ, որը փոխարինում է վեր-
ջինիս բացակայության ընթացքում և կատարում 
է ներկայացուցչական մարմնի ղեկավարի 
ժամանակավոր պարտականությունները։  

Սակրեբուլոն ունի աշխատակազմ, որի կա-
ռուցվածքը և պաշտոնային դրույքաչափերը 
հաստատում է սակրեբուլոն, միաժամանակ, 
սակրեբուլոն պաշտոնի նշանակում և պաշտո-
նից ազատում է աշխատակազմի ղեկավարին։ 
[10, հոդված 37]։ Հարկ է նկատել նաև, որ 
Վրաստանում, համայնքի գործադիր մարմինը ոչ 
թե համայնքի ղեկավարն է (գամգեբելին), այլև 
համայնքապետարանը (գամգեոբան)։  

Ստացվում է այնպես, որ ի տարբերություն 
Հայաստանի, որում համայնքի գործադիր 
մարմին է համարվում համայնքի ղեկավարը, 
Վրաստանում գործադիր մարմնի կարգավի-
ճակը տրված է համայնքապետարանին։ Արժա-
նահավատ ենք համարում փաստել, որ վրացա-
կան նման փորձը ամենևին պատահական չէ, 
քանի որ, Վրաստանում ներդրված է մաս-
նագիտացված (պրոֆեսիոնալ) համայնքի ղեկա-
վարի (համայնքապետի) ինստիտուտը։  

Այստեղ, համայնքի ղեկավարը համարվում է 
հանրային ծառայող։ [10, հոդված 39, 1-ին մաս]։ 

Այն ընտրվում է սակրեբուլոյի ձայների մեծա-
մասնությամբ, սակրեբուլոյի պաշտոնավարման 
ժամկետով (4 տարի) մրցույթի և թեստավոր-
ման հիման վրա։ 

Անկախ համայնքի ղեկավարի ընտրության 
ձևից, Վրաստանում համայնքապետը ունի 
գործադիր իշխանության լիազորություններ, 
ընդուպ իրավունք ունի միանձնյա տնօրինելու 
համայնքի բյուջեի մինչև 10 տոկոսը։ Համայնքի 
ղեկավարը հաշվետու և պատասխանատու է 
ավագանու առջև։ Վրաստանում մասնագիտաց-
ված (պրոֆեսիոնալ) համայնքի ղեկավարի 
մրցութային կարգով ընտրության կազմակերպ-
ման կարգը սահմանվում է «Հանրային ծառայու-
թյան մասին» Վրաստանի Հանրապետության 
օրենքով։ 

Անուղղակի ընտրակարգով պրոֆեսիոնալ 
համայնքի ղեկավարի ինստիտուտին անցում է 
կատարել նաև Սերբիան։ Սույն հետազոտական 
աշխատանքի շրջանակում անդրադարձել ենք 
կենտրոնական եվրոպայում գտնվող Սերբիայի 
Հանրապետության փորձին, հիմք ընդունելով 
այդ երկրի տարածքի մեծությունը և բնակ-
չության թիվը Հայաստանի Հանրապետության 
հետ համեմատության համատեքստում, միաժա-
մանակ, հաշվի առնելով Սերբիայի Հանրապե-
տության Եվրոպայի խորհրդի անդամ լինելու, 
Եվրոպական Միության անդամակցության 
գործընթացում գտնվելու և զարգացող երկրների 
շարքին դասվելու հանգամանքները։ 

Սերբիայում տեղական ինքնակառավար-
ման մարմինների ընտրություններն անցկաց-
վում են համամասնական ընտրակարգով: 
Համայնքի ղեկավարը չի ընտրվում ուղղա-
կիորեն, այլ ընտրվում են տեղական ժողովների 
(քաղաքային/համայնքային ժողով) ընտրված 
անդամների կողմից: Այսինքն, 2012 թվականին 
ընդունված տեղական ընտրությունների մասին 
Սերբիայի Հանրապետության օրենքով, հա-
մայնքի ղեկավարը ընտրվում էր համայնքային 
ժողովի կողմից՝ ժողովի կազմից։ Համեմա-
տության մեջ նշենք, որ տեղական ինքնակա-
ռավարման մարմինների այդ ընտրակարգը 
նույնական է այսօր Հայաստանի Հանրապետու-
թյունում գործող տեղական ինքնակառավար-
ման մարմինների ընտրակարգի հետ։ 

Սակայն, 2021 թվականին, Սերբիայում 
նախաձեռնվեցին տեղական ինքնակառավար-
ման համակարգային փոփոխություններ, որի 
համատեքստում, Սերբիայի Հանրապետու-
թյունը անցում կատարեց պրոֆեսիոնալ հա-
մայնքի ղեկավարի ինստիտուտի ներդրմանը [11, 
հոդված 17]։ «Տեղական ընտրությունների մա-
սին» Սերբիայի Հանրապետության 2021 
թվականին ընդունված օրենքով, սահմանվեց 
համայնքային ժողովի լրիվ համամասնական 

ընտրակարգը և համայնքի ղեկավարի ան-
ուղղակի ընտրակարգը՝ մրցութային եղանակով։ 

Մեր կողմից կատարված համալիր իրա-
վական ուսումնասիրությունները թույլ են տալիս 
արձանագրելու, որ ի տարբերություն Վրաս-
տանի, որտեղ մրցութային կարգով ընտրված 
համայնքի ղեկավարը հանդիսանում է հանրային 
ծառայող, Սերբիայում, այն համարվում է քաղա-
քացիաիրավական պայմանագրային հիմունք-
ներով աշխատող, որի հետ կնքված պայմա-
նագրի ժամկետը լրանում է համայնքային 
ժողովի լիազորությունների ավարտի օրը։  

Ըստ էության, պրոֆեսիոնալ համայնքի 
ղեկավարի սերբական փորձը առավել հետա-
քրքրական է այն իմաստով, որ չնայած այն 
հանգամանքին, որ նա ընտրվում է մրցութային 
կարգով՝ համայնքային ժողովի կողմից, բայց չի 
համարվում հանրային ծառայող, այլև որակվում 
է որպես հանրային պաշտոն, որն իր պաշտո-
նեական պարտականությունները կատարում է 
համայնքի ներկայացուցչական մարմնի լիա-
զորությունների ժամկետով։ 

Եվրոպայի խորհրդի Նախարարների կոմ-
իտեի թիվ CM/Rec(2007)12  հանձնարարակա-
նով, Եվրոպայի խորհրդի անդամ պետություն-
ներին, այդ թվում՝ Հայաստանի Հանրապետու-
թյանը, առաջարկվել է հստակորեն ճանաչել՝  
Տեղական իշխանության բարձրորակ տեղական 
հանրային ծառայություններ մատուցելու և տե-
ղական մարմինների ժողովրդավարական գործ-
առնության համատեքստում՝ տեղական իշխա-
նության բարձր կարողության կարևորությունը։ 
[13, էջ 71]։  

ԵԽ Նախարարների կոմիտեի հանձնարա-
րականից մեջբերված դրույթը ուղղակիորեն 
ենթադրում է ցուցում, որն ուղղված է ԵԽ 
անդամ պետություններին և որով, վերջիններս 
պետք է գործուն քայլեր ձեռնարկեն տեղական 
իշխանությունների կարողությունների զարգաց-
ման ուղղությամբ։ 

Մեր կարծիքով, տեղական իշխանություն-
ների կարողությունները չպետք է միայն դիտար-
կել արդեն իսկ ընտրված պաշտոնատար անձի 
կարողությունների զարգացման և կատարելա-
գործման համատեքստում, այլև ազգային օրենս-
դրության շրջանակներում սահմանել այնպիսի 
օրենսդրական գործիքակազմեր, որոնք թույլ 
կտան, առնվազն համայնքի գործադիր մարմնի 
ձևավորման գործընթացներում, դիտարկել մաս-
նագիտական չափանիշներ սահմանելու իրավա-
կան հնարավորություններն ու պահանջները։ 

Վերադառնալով հայրենական իրավական 
համակարգին և իրավակիրառական պրակտի-
կային, հարկ ենք համարում արձանագրել, որ 
համայնքների միավորման արդյունքում ձևա-
վորված բազմաբնակավայր համայնքների 
խնդիրները և տեղական ինքնակառավարման 

մարմինների լիազորությունների շրջանակը կրել 
են էական փոփոխություններ, որոնք պայմանա-
վորված են համայնքների վարչական սահ-
մանների ընդլայնմամբ և անշուշտ՝ միավորված 
համայնքի բնակչության թվի մեծացմամբ։  

Մեր կարծիքով, միավորված բազմաբնա-
կավայր համայնքի կառավարումը, արդի 
պայմաններում պահանջում է առանձնահատուկ 
պետական քաղաքականության մոտեցումներ և 
տեղական ինքնակառավարման մարմինների 
ինստիտուցիոնալ և կառուցվածքային որոշակի 
վերափոխումներ։ 

Եզրակացություն  
Հայաստանի Հանրապետությունում, 2015-

2022 թթ․ ընթացքում կատարված տեղական 
ինքնակառավարման բարեփոխումների (սահ-
մանադրական, վարչատարածքային, ընտրական 
և այլ) շրջանակում, անցում կատարվեց ավա-
գանու կողմից ընտրվող և ավագանու առջև 
պատասխանատվություն կրող համայնքի ղեկա-
վարի ինստիտուտին, որի արդյունքում, հան-
րապետության 70 համայնքներից, 63-ում, հա-
մայնքի ղեկավարը ընտրվում է անուղղակի 
ընտրակարգով և հաշվետու է իրեն ընտրած 
մարմնին՝ համայնքի ավագանուն։ Ըստ էության, 
այս ամենը իրականացվել է բացառապես Սահ-
մանադրության 48-րդ հոդվածով սահմանված 
ընտրելու և ընտրվելու սահմանադրական իրա-
վունքի իրացման համատեքստում, հետևաբար, 
տեղական ինքնակառավարման մարմինների 
պաշտոնատար անձանց (ավագանու անդամ և 
համայնքի ղեկավար) համար որևէ կրթական 
պարտադիր չափանիշ (ցենզ) չի սահմանվել։  [1, 
հոդված 48]։  

ՀՀ ներպետական օրենսդրությամբ, հա-
մայնքի ավագանուն վերապահված են հանրային 
նշանակություն ունեցող կարևորագույն լիազո-
րություններ, որոնց իրացման արդյունքում, 
ավագանին կայացնում է համայնքի կայուն 
զարգացմանն ու կենսագործմանը ուղղված որո-
շումներ։ Այդ որոշումների՝ համայնքի ղեկավարի 
կողմից կատարման գործընթացներում, առա-
ջանում է մասնագիտական լուրջ մոտեցումներ 
ցուցաբերելու անհրաժեշտություն։ Մասնագի-
տական մոտեցումը ենթադրում է մասնագի-
տական լուրջ կարողություններ, որը մեր 
կարծիքով չպետք է սահմանափակվի համայնքի 
աշխատակազմի ընդհանուր կարողություննե-
րով, այլև առաջնային պետք է վերաբերվի 
համայնքի ղեկավարին։  

Հայաստանը գրեթե ամբողջությամբ անցում 
է կատարել ավագանու համամասնական և հա-
մայնքի ղեկավարի անուղղակի ընտրակարգի, 
հետևաբար, իրավացիորեն (օբյեկտիվորեն) 
պետք է վերանայվեն համայնքների տեղական 
ինքնակառավարման մարմինների միջև փոխազ-

դեցությունների, ինչպես սկզբունքները, այնպես 
էլ շրջանակները։ 

Գործող «Տեղական ինքնակառավարման 
մասին» օրենքը որևէ կերպ չի արտահայտում 
տեղական ինքնակառավարման համակարգի 
վերջին զարգացումների համատեքստը՝ ինստի-
տուցիոնալ երաշխիքների և տեղական ինքնա-
կառավարման մարմինների լիազորությունների 
ու փոխազդեցությունների իմաստներով։  

«Տեղական ինքնակառավարման մասին» 
օրենքը, ըստ էության, միտված է կարգավորելու 
տեղական ինքնակառավարման հետ կապված 
իրավահարաբերությունները բացառապես մե-
ծամասնական ընտրակարգով տեղական ինք-
նակառավարման մարմիններ ունեցող համայնք-
ների տրամաբանության լույսի ներքո, մինչդեռ, 
2015-2022 թթ․ ընթացքում Հայաստանում կա-
տարված վարչատարածքային և ընտրական 
բարեփոխումները հանգեցրել են միանգամայն 
նոր իրողությունների, որի պարագայում, 
տեղական ինքնակառավարման մարմինների 
ինչպես կարգավիճակի, այնպես էլ լիազորու-
թյունների շրջանակի վերանայումը առնվազն 
համարում ենք հրատապություն, որի պարա-
գայում, ինստիտուցիոնալ համալիր փոփոխու-
թյունները պետք է իրականացվեն օր առաջ։ 

Բարձ ենք գնահատում տեղական ինքնա-
կառավարման բնագավառի լիազոր պետական 
մարմնի կողմից 2025 թվականին նախաձեռնված 
«Տեղական ինքնակառավարման մասին» օրեն-
քում փոփոխություններ կատարելու մասին» 
օրենքի նախագծի [12, հոդված 48] մշակման 
աշխատանքները, որով, «Տեղական ինքնակա-
ռավարման մասին» օրենքը շարադրվում է  նոր 
խմբագրությամբ։  

Նոր օրենքի նախագծով նախատեսվում է 
գործող օրենքը շարադրել համամասնական 
ընտրակարգով տեղական ինքնակառավարման 
մարմիններ ունեցող համայնքների տրամա-
բանությամբ, որի անհրաժեշտությունը, 
առնվազն վերջին 7 տարիներին, մշտապես 
քննարկվել է գիտական և մասնագիտական 
հանրույթի շրջանակում։ 

Գտնում ենք, որ Հայաստանի Հանրապե-
տությունում համայնքների միավորման 
արդյունքներով պայմանավորված, ինչպես նաև 
լիազորությունների ապակենտրոնացման պե-
տական քաղաքականության միտումները հաշվի 
առնելով, առաջ է եկել համայնքի ավագանու և 
համայնքի ղեկավարի փոխազդեցությունները 
ինստիտուցիոնալ և կիրառական իմաստներով 
վերանայելու անհրաժեշտությունը։ Լիազորու-
թյունների նման ծանրաբեռնվածությամբ 
օժտված համայնքի ղեկավարը, լինելով հա-
մայնքների միավորման արդյունքում ձևավոր-
ված բազմաբնակավայր համայնքի գործադիր 
մարմինը, առնվազն պետք է օժտված լինի 

մասնագիտական կոմպետենցիաներով, գիտե-
լիքներով և հմտություններով։  

Միավորված բազմաբնակավայր համայնքի 
սեփականության և բազմամիլիարդանոց բյուջեի 
կառավարումը, ինչպես նաև ազգային օրենս-
դրությամբ սահմանված հարյուրավոր սեփական 
լիազորությունների իրականացումը, օրենքով 
սահմանված համայնքի պարտադիր խնդիրների 
հնարավոր լուծումները, ենթադրում են պրո-
ֆեսիոնալ մասնագիտական մոտեցումներ, ինչն 
ՀՀ գործող տեղական ինքնակառավարման 
իրավակարգի պայմաններում անիրատեսական 
է, ընդհուպ՝ ռիսկային։  

Վերոգրյալը հաշվի առնելով, գտնում ենք, որ 
ՀՀ Սահմանադրության 181-րդ հոդվածի կար-
գավորումների լույսի ներքո, հաշվի առնելով 
Հայաստանում տեղի ունեցած վարչատարած-
քային բարեփոխումները, դրանցով պայմանա-
վորված նոր իրողությունները, համայնքների 
առջև դրված խնդիրների և լիազորությունների 
շրջանակը, ժամանակն է անցում կատարելու 
պրոֆեսիոնալ համայնքի ղեկավարի ինստիտու-
տի ներդրմանը։ 

Կարծում ենք, որ Սահմանադրության 181-
րդ հոդվածով սահմանված համայնքի ղեկավարի 
անուղղակի ընտրակարգին վերաբերող դրույթ-
ները, թույլ են տալիս ընտրական օրենսգիրք 
սահմանադրական օրենքով սահմանել հա-
մայնքի ղեկավարի նոր ընտրության կարգ՝ 
նկատի ունենալով մրցութային կարգով հա-
մայնքի ղեկավար ընտրելու իրավական գոր-
ծիքակազմերի սահմանումը։ 

Վերը նշվածի լույսի ներքո, առաջարկվում է․ 
1. ՀՀ միավորված բազմաբնակավայր 

համայնքներում ներդնել պրոֆեսիոնալ հա-
մայնքի ղեկավարի ինստիտուտը։ 

2. Պրոֆեսիոնալ համայնքի ղեկավարի 
ընտրությունը նախատեսել մրցութային կարգով, 
օրենսդրությամբ սահմանելով մրցույթի անց-
կացման պայմաններն ու պրոֆեսիոնալ հա-
մայնքի ղեկավարի (մասնագիտացված մենեջե-
րի) թեկնածուին վերագրվող չափանիշները։ 

3. Մրցույթի կազմակերպման և իրակա-
նացման իրավասությունները վերապահել հա-
մայնքի աշխատակազմի ղեկավարին (քարտու-
ղարին), իսկ մրցույթի արդյունքների ամփո-
փումը և մրցութային կարգով համայնքի ղեկա-
վարի ընտրության իրավասությունը վերապահել 
համայնքի ավագանուն։  

4. Մրցույթի արդյունքում ավագանու 
կողմից համայնքի ղեկավար ընտրելու որոշման 
նախագծի (օրակարգային հարցի) քվեարկու-
թյան համար սահմանել ավագանու անդամների 
ձայների պարզ մեծամասնության պահանջը։ 

5. Սահմանել մրցութային կարգով ընտր-
ված համայնքի ղեկավարի հետ քաղաքացի-
աիրավական պայմանագիր կնքելու իրավական 

հնարավորությունը, որը պետք է կնքվի որոշակի 
ժամկետով, պայմանագրի գործողության ժամ-
կետը սահմանելով գործող ավագանու լիազո-
րությունների ժամկետի ավարտի օրը կամ մինչև 
ավագանու հերթական (արտահերթ) ընտրու-
թյունների արդյունքում նորընտիր ավագանու 
լիազորությունների ստանձնումը։  

6. Մրցութային կարգով, ավագանու կողմից 
ընտրված համայնքի ղեկավարի պաշտոնը սահ-
մանել, որպես համայնքային հանրային պաշտոն, 
«Հանրային ծառայության մասին»  օրենքում 
համապատասխան փոփոխություն և լրացում-
ներ կատարելու միջոցով։  

7. Պրոֆեսիոնալ համայնքի ղեկավարի 
ընտրության կարգն ու պայմանները սահմանել 
ՀՀ ընտրական օրենսգիրք սահմանադրական 
օրենքով։ 

8. Ավագանու կողմից՝ համայնքի աշխա-
տակազմ (համայնքապետարան) կառավար-
չական հիմնարկի և համայնքի ղեկավարի ընտր-
ված թեկնածուի միջև կնքված քաղաքացի-
աիրավական պայմանագրի վավերացման կամ 
հաստատման հետ կապված կարգավորումները, 
վարձատրության չափը, ինչպես նաև կնքված 
քաղաքացիաիրավական պայմանագիրը՝ ավա-
գանու նախաձեռնությամբ և ավագանու կողմից 
վաղաժամկետ լուծելու դեպքերն ու կարգը սահ-
մանել «Տեղական ինքնակառավարման մասին» 
օրենքով։ 

